
- የፈውስ ቃል -

"እግዚአብሔር በቀሪው ሕይወታችሁ በመጉዳት 
እንድታሳልፉ አይፈልግም - 

ጤነኛ እንድትሆኑ ሊያደርጋችሁ ይፈልጋል። 
በሁሉም የሕይወታችሁ ገጽታዎች ማለትም በአእምሮ፣ 

በአካል፣ በመንፈሳዊ እና በስሜታዊነት ጤናማ እንድትሆን 
ይፈልጋል።  የእግዚአብሔር ቃል ጤንነትን 

እንዲያመጣላችሁ ፍቀዱለት... የተጎዳችሁበትን 
የህይወታችሁ ክፍሎች ሁሉ ይፈውሳችኋል።"

ጆይስ ሜየር

መግቢያ
 
እግዚአብሔር ለሕይወትህ እቅድ አለው፤ እናም በምትጎዳበት 
ጊዜ ሊፈውስህ ይፈልጋል። በዮሐንስ 10:10 ላይ ኢየሱስ ወደ ምድር 
የመጣው የተትረፈረፈ ሕይወት ሊሰጠን እንደሆ ይናገራል፣ እናም 
የዚህ የተትረፈረፈ ሕይወት አካል የሆነው ደግሞ ጤናማና በአካላዊ፣ 
በመንፈሳዊ፣ በአእምሮ እና በስሜታዊነት ምሉዕ ህይወትህ እንዲኖርህ 
ማስረገጥ ነው። 

እውነታው ግን በሽተኛ መሆን እንደምትችለው ዓይነት ጤንነትን 
"መያዝ" አልቻልክም፡፡ ለምሳሌ፣ ጉንፋን ከያዘው ሰው አጠገብ ካለህ፣ 
በጉንፋን ለመያዝ ምንም ነገር አታደርግም። በአካባቢው በመገኘትህ 
ብቻ ልትያዝ ትችላለህ፤ ምክንያቱም ይህ የበሽታና የበሽታ ባህርይ ነው፡
፡ ነገር ግን በጤናማ ሰው አጠገብ ልትሆን በመቻልህ የእነርሱ ጤንንት 
ላታገኝ ትችላለህ፡፡ ስለዚህ ጤናን መምረጥ አለብህ፡፡

ዘዳግም 30፡19 እንዲህ ይላል፡... በፊታችሁ ሕይወትንና ሞትን 
በረከትንና መርገምን እንዳስቀመጥሁ እኔ ዛሬ ሰማይንና ምድርን 
በአንተ ላይ አስመሰክራለሁ፤ እንግዲህ አንተና ዘርህ በሕይወት ትኖሩ 
ዘንድ ሕይወትን ምረጥ፤››፡፡ 

ሕይወትን ከምንመርጥባቸው መንገዶች መካከል አንዱ በጸሎት 
ሲሆን እናም የእርሱን እውነት (የእግዚአብሔር ቃል) በሕይወታችን 
ላይ በመናገር ነው። እንደዚህ እንድታደርግ ልረዳህ እፈልጋለሁ። 
ለዚያም ነው ይህ መጽሐፍ በቅዱሳት መጻሕፍት ክፍሎች የተሞላው 
እና ለሚያስፈልግህ ፈውስና ጤንነት በእግዚአብሔር ላይ ያለህ 
እምነትህ እንዲጠነክር በህይወትህ ላይ እነዚህን ቃላቶች በአንደበትህ 
እንድታውጃቸው ለማድረግ ነው።

እስቲ ይህን ነገር አስብበት፡ የራስ ምታት ህመም ካለብኝ  ከህመሙ እፎይታ 
ለማግኘት ስል አስፕሪን እወስዳለሁ። መድኃኒቱ እንዲሰራ ካስፈለገ 
ክኒኑን መዋጥ አለብኝ። ክኒኑን ወስጄ በጭንቅላቴ ላይ ካደረግኩት 

ምንም አያደርግልኝም፡፡ የእግዚአብሔር ቃል ለመንፈሳችን፣ ለነፍሳችን 
እና ለሥጋችን መድኃኒት ነው፣ እናም ኃይሉን የምንለማመድበት መንገድ 
ድምጻችንን ከፍ አድርገን በመናገር፣ በእርሱ ላይ ወደ እግዚአብሔር 
በመጸለይ፣ ቃሉን በማሰላሰል እና በማመን ነው። መጽሐፍ ቅዱስ ስላለንና 
በመደርደሪያው ላይ ስላስቀመጥነው ብቻ ምንም አንጠቀምም። 
የእግዚአብሔርን ቃል ልንጠቀምበት ይገባል።

እግዚአብሔር ሙሉ በሙሉ ጤነኛ ሊያደርግህ ይፈልጋል፣ እናም እርሱ 
አንተ  እንድታደርገው የሚጠይቅህ ነገር ቢኖር ከምታስበውን ወይም 
ከሚሰማህ ስሜት በላይ የእርሱ ቃል የሚለውን እንድታምን ነው። 
በሚያጋጥሙህ ሁኔታዎች ሁሉ ላይ እና በእርሱ ጊዜ ቃሉን ማወጅህን 
ቀጥልበት፣ እርሱ በአንተ የጀመረውን መልካም ሥራ ይፈጽመዋልና!

- ምዕራፍ አንድ -

የእግዚአብሔርን ቃል መድሀኒት 
በሥራ ላይ ማዋል

የእግዚአብሔር ቃል ብዙ ኃይል ያለው ነው እናም ቃሉ እንደ 
መድኃኒት ነው። ቃሉ እርሱ ለሕይወታችን ያለውን የፈቃዱ እውነት 
የሚገልጥና ፈውስ የሚያመጣልን ነው። ቃሉን በህይወታችሁ ላይ 
ስትናገሩ፣ በህይወታችሁ ውስጥ ሥራ ለመስራት ኃይሉ መለቀቅ 
ይጀምራል።

እንደ አላችሁበት ሁኔታ፣ አሁን እያጋጠማችሁ ባለው የውስጥ ፍላጎት ላይ 
ከእነዚህ ቅዱሳት መጻሐፍት ክፍሎች አንዱ ወይም ከዚያ በላይ የሆኑ 
ጥቅሶችን በማወጅ በሥራ ላይ ማዋል ትችላለችሁ። ለምትፈልጉት 
የፈውስ ዓይነት በእግዚአብሔር ላይ መታመንን እንዲያደፋፍራችሁ 
(እንዲያበረታታችሁ) የእግዚአብሔርን ቃል ጊዜ ወስዳችሁ አሰላስሉትና 
አውጁት። ወይም በማስታወሻ ካርድ ላይ ጽፈው በመያዝ በሚያፈልጋችሁ 
ጊዜ በማንኛውም ቦታ በእጃቸው ይዘው ይሂዱ።

ይህ መርህ በሁሉም የህይወታችን ክፍል ላይ ይሰራል፣ ስለዚህ ሁኔታህ 
ምንም ይሁን ምን የምትፈልገው መልስ በቃሉ ውስጥ አለ። እናንተ 
የምትፈልጓቸው ጥቅሶች በዚህ መጽሐፍ ውስጥ ካልተዘረዘሩ 
በመጽሐፍ ቅዱስ ውስጥ ፈልጓቸውና ለእምነት ቃል አዋጆች 
አዘጋጇቸው። የእግዚአብሔር ቃል በህይወታችሁ ላይ ልዩነት ሲያመጣ 
በምትመለከቱበት ጊዜ እጅግ ትገረማላችሁ!

- ምዕራፍ ሁለት -

አካላዊ ፈውስ 

ብዙ ሰዎች እግዚአብሔር ሊፈውሳቸው እንደሚችል ያምናሉ ነገር 
ግን እንደሚፈውሳቸው እርግጠኞች አይደሉም። ከእነዚህ ውስጥ 
አንዱ ብትሆኑ እነዚህን የቅዱሳት መጽሐፍት ጥቅሶች በጥንቃቄ 
እንድታነቡ ላበረታታችሁ እፈልጋለሁ። እግዚአብሔር ልጆቹን ለመፈወስ 
ምን ያህል እንደሚፈልግ አስተውሉ። የእርሱን ፍቅር ወይም የፈውስ 
ጣቱን  ለማግኘት የሆነ ነገር እንድታደርጉ አይጠበቅባችሁም - እርሱ 
የሚናገረውን ማመንና አድርጉ የሚላችሁን ብቻ ማድረግ ነው። እነዚህን 
ጥቅሶች ድምጻችሁን ከፍ አድርጋችሁ በመናገር ጀምሩ። አሰላስሏቸው። 
እመኑአቸው። የእርሱን ቃል በማወጅና በሽታዎቻችንን ሁሉ የመፈወስ 
ብቃቱንና ፈቃዱን በማመን፤ በዚህ መንገድ የእግዚአብሔርን የመፈወስ 
ኃይል እንዲለቀቅ እናደርጋለን።

መዝሙር147፡3

‹‹… ልባቸው የተሰበረባቸውን ይፈውሳል፤ ቊስላቸውንም ይጠግናል››።

መዝሙር 103፡1-3

‹‹… ነፍሴ ሆይ! እግዚአብሔርን አመስግኚ! የእግዚአብሔርን ቅዱስ 
ስም በሙሉ ልቤ አመሰግናለሁ። ነፍሴ ሆይ! እግዚአብሔርን አመስግኚ! 
ቸርነቱንም አትርሺ! ኃጢአቴን ሁሉ ይቅር ይላል፤ ሕመሜንም ሁሉ 
ይፈውሳል›።

መዝሙር 118፡17

‹‹ … አልሞትም በሕይወት እኖራለሁ እንጂ፥ የእግዚአብሔርንም ሥራ 
እናገራለሁ›› ።

ዘጸአት 23፡25

‹‹… አምላካችሁንም እግዚአብሔርን ታመልኩታላችሁ፥ እርሱም 
እህልህንና ውኃህን ይባርካል፤ በሽታንም ከመካከልህ አርቃለሁ››።

ምሳሌ 4፡20-22

‹‹ … ልጄ ሆይ፥ ንግግሬን አድምጥ ወደ ቃሌም ጆሮህን አዘንብል። 
ከዓይንህ አታርቃት፥ በልብህም ውስጥ ጠብቃት። ለሚያገኙአት ሕይወት፥ 
ለሥጋቸውም ሁሉ ፈውስ ነውና››።

ምሳሌ. 3፡7-8

‹‹ … በራስህ አስተያየት ጠቢብ አትሁን፤ እግዚአብሔርን ፍራ፥ ከክፋትም 
ራቅ፤ ይህም ለሥጋህ ፈውስ ይሆንልሃል፥ ለአጥንትህም ጠገን››።

ኤርምያስ 17፡14

‹‹ … አቤቱ፥ ፈውሰኝ እኔም እፈወሳለሁ፤ አድነኝ እኔም እድናለሁ፤ አንተ 
ምስጋናዬ ነህና››

ማቴዎስ 9፡20-22

‹‹… እነሆም፥ ከአሥራ ሁለት ዓመት ጀምሮ ደም የሚፈስሳት ሴት 
በኋላው ቀርባ የልብሱን ጫፍ ዳሰሰች፤ በልብዋ፦ ልብሱን ብቻ የዳሰስሁ 
እንደ ሆነ፥ እድናለሁ ትል ነበረችና። ኢየሱስም ዘወር ብሎ አያትና፦ ልጄ 
ሆይ፥ አይዞሽ፤ እምነትሽ አድኖሻል አላት። ሴቲቱም ከዚያች ሰዓት ጀምራ 
ዳነች››።

3ኛዮሐንስ 1-2

‹‹… ሽማግሌው በእውነት እኔ ለምወደው ለተወደደው ለጋይዮስ። 
ወዳጅ ሆይ፥ ነፍስህ እንደሚከናወን፥ በነገር ሁሉ እንዲከናወንልህና ጤና 
እንዲኖርህ እጸልያለሁ›› ።

ማርቆስ 16፡17-18

‹‹… ያመኑትንም እነዚህ ምልክቶች ይከተሉአቸዋል፤ በስሜ አጋንንትን 
ያወጣሉ፤ በአዲስ ቋንቋ ይናገራሉ፤ እባቦችን ይይዛሉ፥ የሚገድልም ነገር 
ቢጠጡ አይጎዳቸውም፤ እጃቸውን በድውዮች ላይ ይጭናሉ እነርሱም 
ይድናሉ።

ማቴዎስ 4፡23-24

‹‹… ኢየሱስም በምኩራቦቻቸው እያስተማረ የመንግሥትንም ወንጌል 
እየሰበከ በሕዝብም ያለውን ደዌና ሕማም ሁሉ እየፈወሰ በገሊላ ሁሉ 
ይዞር ነበር። ዝናውም ወደ ሶርያ ሁሉ ወጣ፤ በልዩ ልዩ ደዌና ሥቃይም 
ተይዘው የታመሙትን ሁሉ አጋንንትም ያደሩባቸውን በጨረቃም 
የሚነሣባቸውን ሽባዎችንም ወደ እርሱ አመጡ፥ ፈወሳቸውም።

ማቴዎስ 8፡16-17

‹‹ … በመሸም ጊዜ አጋንንት ያደረባቸውን ብዙዎችን ወደ እርሱ አመጡ፤ 
በነቢዩ በኢሳይያስ። እርሱ ድካማችንን ተቀበለ ደዌያችንንም ተሸከመ 
የተባለው ይፈጸም ዘንድ፥ መናፍስትን በቃሉ አወጣ፥ የታመሙትንም 
ሁሉ ፈወሰ››።

ያዕቆብ 5፡14-15

‹‹ … ከእናንተ የታመመ ማንም ቢኖር የቤተ ክርስቲያንን ሽምግሌዎች 
ወደ እርሱ ይጥራ፤ በጌታም ስም እርሱን ዘይት ቀብተው ይጸልዩለት። 
የእምነትም ጸሎት ድውዩን ያድናል ጌታም ያስነሣዋል፤ ኃጢአትንም 
ሠርቶ እንደ ሆነ ይሰረይለታል››።



11

ለአካላዊ ፈውስ

ቃሉን ማወጅ

"ጤናማና ሙሉዕ ህይወት ያለን እንድሆን የእግዚአብሔር 
ፈቃድ እንደሆነ አውቃለሁ። በእርሱ ላይ ባለኝ 

እምነትና መታመን ህመሜን ሁሉ ስለፈወሰልኝ ጌታን 
አመሰግነዋለሁ፤ አከብረዋለሁም።"

- ምዕራፍ ሶስት -

የስሜትና የአዕምሮ ፈውስ

በባለፈው ወይም በአሁኑ ጊዜ ካጋጠማችሁ ነገር የተነሳ በስሜታችሁ 
ወይም በሃሳባችሁ ላይ ችግር ተፈጥሯልን? እውነተኞች ከሆንን 
ሁላችንም የተሳሳቱ አስተሳሰቦችና ጤናማ ያልሆኑ ስሜቶች 
ከሚፈጥሩብን ሁኔታዎች ጋር የምንታገልበት ጊዜ እንዳሉ መቀበል 
አለብን። አንዳንድ ጊዜ እነዚህ ትግሎች ወደ ድብርት ወይም ወደ ሌሎች 
በስሜታዊና በአእምሯዊ የህይወታችን ገጽታዎች ጤነኞች እንዳንሆን 
የሚያደርጉን ቀጣይነት ወደላቸው አስቸጋሪ ወደ ሆኑ ሁኔታዎችን 
ሊመሩን ጭምር ይችላሉ።

በልጅነት ዕድሜዬ ከደረሰብኝ በደል የተነሳ በራሴ ህይወት ውስጥ 
እንደዚህ ዓይነት ጉዳዮች አጋጥመውኛል ያውቃል፡፡ ነገር ግን ኃይል 
ያለው የእግዚአብሔር ፍቅርና የቃሉ ኃይል ህይወቴ ሙሉ በሙሉ የታደሰ 
እንዲሆን አድርገውልኛል፤ እናም ለእናንተም እንደዚሁ በተመሳሳይ 
ማድረግ ይችላሉ። በእነዚህ የህይወታችሁ ክፍሎች ያላችሁ ፍላጎት 
ምንም ይሁን ምን አእምሮአችሁን ለማደስና በክርስቶስ የሚሆን 
አእምሯዊና ስሜታዊ ጤንነትን ለመለማመድ እነዚህን የቅዱሳት 
መጻሐፍት ክፍሎችን ተጠቀሙባቸው።

መዝሙር 30፡11

‹‹ … ክብሬ ትዘምርልህ ዘንድ ዝምም እንዳትል ልቅሶዬን ለደስታ 
ለወጥህልኝ፥ ማቄን ቀድደህ ደስታንም አስታጠቅኸኝ››።

መዝሙር 147፡3

‹‹… ልባቸውን የቈሰሉትን ይፈውሳል፥ ሕማማቸውንም ይጠግናል››።

መዝሙር 42፡5

‹‹… ነፍሴ ሆይ፥ ለምን ታዝኛለሽ? ለምንስ ታውኪኛለሽ? የፊቴን 

መድኃኒት አምላኬን አመሰግነው ዘንድ በእግዚአብሔር ታመኚ››።

ፊሊጵስዩስ 4፡6-7

‹‹… ጌታ ቅርብ ነው። በነገር ሁሉ በጸሎትና በምልጃ ከምስጋና ጋር 

በእግዚአብሔር ዘንድ ልመናችሁን አስታውቁ እንጂ በአንዳች 

አትጨነቁ። አእምሮንም ሁሉ የሚያልፍ የእግዚአብሔር ሰላም 

ልባችሁንና አሳባችሁን በክርስቶስ ኢየሱስ ይጠብቃል››።

መዝሙር 34፡18

‹‹… እግዚአብሔር ልባቸው ለተሰበረ ቅርብ ነው፥ መንፈሳቸው 

የተሰበረውንም ያድናቸዋል››።

ዘዳግም 31፡6

‹‹… ጽኑ፥ አይዞአችሁ፥ አትፍሩ፥ ከፊታቸውም አትደንግጡ አምላክህ 

እግዚአብሔር እርሱ ከአንተ ጋር ይሄዳል አይጥልህም፥ አይተውህም››።

ኢሳይያስ 26፡3

‹‹ … በአንተ ታምናለችና በአንተ ለምትደገፍ ነፍስ ፈጽመህ በሰላም 

ትጠብቃታለህ››።

2ኛጢሞቴዎስ 1፡7

‹‹… እግዚአብሔር የኃይልና የፍቅር ራስንም የመግዛት መንፈስ እንጂ 

የፍርሃት መንፈስ አልሰጠንምና››።



14

1ኛጴጥሮስ 5፡6-7

‹‹… እንግዲህ በጊዜው ከፍ እንዲያደርጋችሁ ከኃይለኛው 
ከእግዚአብሔር እጅ በታች ራሳችሁን አዋርዱ፤ እርሱ ስለ እናንተ ያስባልና 
የሚያስጨንቃችሁን ሁሉ በእርሱ ላይ ጣሉት››።

ኤፌሶን 4፡23-24

‹‹… በአእምሮአችሁም መንፈስ ታደሱ፥ ለእውነትም በሚሆኑ ጽድቅና 
ቅድስና እንደ እግዚአብሔር ምሳሌ የተፈጠረውን አዲሱን ሰው ልበሱ››።

መዝሙር 119፡50

‹‹… ቃልህ ሕያው አድርጎኛልና ይህች በመከራዬ ደስ አሰኘችኝ››።

ለስሜታዊና ለአእምሮአዊ ፈውስ

ቃሉን ማወጅ (መናዘዝ)

"እግዚአብሔርን ስለምተማመን ሰላም፣ ኃይል፣ ፍቅር 
እና የተረጋጋና ሚዛናዊ አእምሮ አለኝ። ስለ ምንም ነገር 

አልጨነቅም፤ ይልቁንም ስለ ሁሉም ነገር እጸልያለሁ፣ እናም 
እግዚአብሔር ሰላሙን በመስጠት ይባርከኛል።"

- ምዕራፍ አራት -

መንፈሳዊ ፈውስ

ክርስቶስን እንደ አዳኛችን ስንቀበልና ህይወታችንን ለእርስ 
ስንሰጠው በክርስቶስ ኢየሱስ አዲስ ፍጥረት እንሆናለን እናም እርሱ 
ያዘጋጀልንን ሁሉንም የፈውስና የጤንነት በረከቶች ለማግኘት 
እንችላለን። ይህ በመንፈሳችን ላይ የሚጀመር ለውጥ ሲሆን፣ ከዚያም 
እናም ህይወታችን በእግዚአብሔር ሲያድግና ስንበስል በነፍሳችንና 
በአካላችን (በሥጋችን) እየተደሰተና እና እየታየ ይመጣል። እኛ መንፈስ 
መሆናችንን፣ ነፍስ እንዳለን እና በአካል (በሥጋ) እንደምንኖር መረዳት 
አስፈላጊ ነው፣ እናም እግዚአብሔር ሁላችንን በመንፈሱ ሊሞላንና 
ሌሎችን ሰዎች ለመድረስ በእኛ ሊሠራ ይፈልጋል። ይህ ሥራ በመንፈስ 
ቅዱስና በእግዚአብሔር ቃል የተፈጸመ ነው እናም ይህ በህይወት 
ዘመናችን ሁሉ የሚከናወን ሂደት ነው።

በመንፈስ ጠንካሮች መሆናችን እጅግ በጣም አስፈላጊ ነገር ነው። እኛ 
ጠንካሮች ስንሆን የኃጢአትን ፈተና መቋቋም እንችላለን፣ እናም ዓለም 
እንዲከብደን ወደ ታች የምትጭንብንን ሀሳብና ጭንቀት የማንቀበልና 
ከዓላማችን እንድታዘናጋን አንፈቅድም። ክርስቶስ እኛን ከኃጢአትና 
ከሞት እንዲሁም ከሚያመጣው ባርነትና እስር ነፃ ሊያወጣን ሞቷል። 
በእርሱ ህልውና ውስጥ እንድንኖርና ከእርሱ ጋር በተትረፈረፈ ህብረት 
እንድንደሰት ይፈልጋል። እነዚህ የቅዱሳት መጻሐፍት ክፍሎች 
ለመንፈሳችሁ መድኃኒት ሆነው ያገለግላሉ እናም ጠንካራ እንድትሆኑ 
ይረዷችኋል።

2ኛ ቆሮንቶስ 5፡17

‹‹ … ስለዚህ ማንም በክርስቶስ ቢሆን አዲስ ፍጥረት ነው፤ አሮጌው ነገር 
አልፎአል፤ እነሆ፥ ሁሉም አዲስ ሆኖአል››።

ዮሐንስ 3፡16-17

‹‹ … በእርሱ የሚያምን ሁሉ የዘላለም ሕይወት እንዲኖረው እንጂ 
እንዳይጠፋ እግዚአብሔር አንድያ ልጁን እስኪሰጥ ድረስ ዓለሙን 
እንዲሁ ወዶአልና። ዓለም በልጁ እንዲድን ነው እንጂ፥ በዓለም 
እንዲፈርድ እግዚአብሔር ወደ ዓለም አልላከውምና››።

1ኛጴጥሮስ 2፡24

‹‹ …ለኃጢአት ሞተን ለጽድቅ እንድንኖር፥ እርሱ ራሱ በሥጋው 
ኃጢአታችንን በእንጨት ላይ ተሸከመ፤››

ቆላስያስ 1፡13

‹‹ … እርሱ ከጨለማ ሥልጣን አዳነን፥ ቤዛነቱንም እርሱንም የኃጢአትን 
ስርየት ወዳገኘንበት ወደ ፍቅሩ ልጅ መንግሥት አፈለሰን››።

2ኛቆሮንቶስ 4፡16-17

‹‹ … ስለዚህም አንታክትም፥ ነገር ግን የውጭው ሰውነታችን ቢጠፋ 
እንኳ የውስጡ ሰውነታችን ዕለት ዕለት ይታደሳል። የማይታየውን እንጂ 
የሚታየውን ባንመለከት፥ ቀላል የሆነ የጊዜው መከራችን የክብርን 
የዘላለም ብዛት ከሁሉ መጠን ይልቅ ያደርግልናልና፤ የሚታየው የጊዜው 
ነውና፥ የማይታየው ግን የዘላለም ነው››።

መዝሙር 103፡2-3

‹‹ … ነፍሴ ሆይ፥ እግዚአብሔርን ባርኪ፥ ምስጋናውንም ሁሉ አትርሺ፤ 
ኃጢአትሽን ሁሉ ይቅር የሚል፥ ደዌሽንም ሁሉ የሚፈውስ፥››

ሮሜ 6፡22

‹‹ … አሁን ግን ከኃጢአት አርነት ወጥታችሁ ለእግዚአብሔርም 
ተገዝታችሁ፥ ልትቀደሱ ፍሬ አላችሁ፤ መጨረሻውም የዘላለም ሕይወት 
ነው››።

ሮሜ 8፡10

‹‹ … ክርስቶስ በእናንተ ውስጥ ቢሆን ሰውነታችሁ በኃጢአት ምክንያት 
የሞተ ነው፥ መንፈሳችሁ ግን በጽድቅ ምክንያት ሕያው ነው››።

ሮሜ 8፡1-2

‹‹ … እንግዲህ በክርስቶስ ኢየሱስ ላሉት አሁን ኵነኔ የለባቸውም። 
በክርስቶስ ኢየሱስ ያለው የሕይወት መንፈስ ሕግ ከኃጢአትና ከሞት 
ሕግ አርነት አውጥቶኛልና››።

መዝሙር 16፡11

‹‹ … የሕይወትን መንገድ አሳየኸኝ ከፊትህ ጋር ደስታን አጠገብኸኝ፥ 
በቀኝህም የዘላለም ፍሥሐ አለ።

መዝሙር 27፡4

‹‹ … እግዚአብሔርን አንዲት ነገር ለመንሁት እርስዋንም እሻለሁ 
በሕይወቴ ዘመን ሁሉ በእግዚአብሔር ቤት እኖር ዘንድ፥ እግዚአብሔርን 
ደስ የሚያሰኘውንም አይ ዘንድ፥ መቅደሱንም እመለከት ዘንድ››።

ለመንፈሳዊ ፈውስ

ቃሉን ማወጅ (መናዘዝ)

" እኔ በክርስቶስ ኢየሱስ አዲስ ፍጥረት ነኝ እናም በኢየሱስ 
መስዋዕትነት የእግዚአብሔር ፅድቅ ሆኛለሁ። በመንፈስ ቅዱስ 

ተሞልቻለሁ እናም እርሱ ባቀደልኝ የህይወት ጎዳና እሄዳለሁ!"

- ምዕራፍ አምስት -

እግዚአብሔር ቃል ስለ ፈውስ የተነገሩ 
ተጨማሪ ተስፋዎች

መዝሙር 30፡2

‹‹ … አቤቱ አምላኬ፥ ወደ አንተ ጮኽሁ ምሕረትም አደረግህልኝ››።

መዝሙር 34፡15፣17

‹‹ … የእግዚአብሔር ዓይኖች ወደ ጻድቃን ጆሮቹም ወደ ጩኸታቸው 
ናቸውና። ጻድቃን ጮኹ፥ እግዚአብሔርም ሰማቸው ከመከራቸውም 
ሁሉ አዳናቸው››።

ዮሐንስ 10፡10

‹‹ … ሌባው ሊሰርቅና ሊያርድ ሊያጠፋም እንጂ ስለ ሌላ አይመጣም፤ እኔ 
ሕይወት እንዲሆንላቸው እንዲበዛላቸውም መጣሁ››።

መዝሙር 107፡20

‹‹ … ቃሉን ላከ ፈወሳቸውም፥ ከጥፋታቸውም አዳናቸው››።

ኢሳይያስ 53፡4-5

‹‹ … በእውነት ደዌያችንን ተቀበለ ሕመማችንንም ተሸክሞአል፤ እኛ 
ግን እንደ ተመታ በእግዚአብሔርም እንደ ተቀሠፈ እንደ ተቸገረም 
ቈጠርነው። እርሱ ግን ስለ መተላለፋችን ቈሰለ፥ ስለ በደላችንም ደቀቀ፤ 
የደኅንነታችንም ተግሣጽ በእርሱ ላይ ነበረ፥ በእርሱም ቍስል እኛ 
ተፈወስን››።

መዝሙር 46፡1

‹‹ … አምላካችን መጠጊያችንና ኃይላችን፥ ባገኘን በታላቅ መከራም 
ረዳታችን ነው››።

ኢሳይያስ 58፡8

‹‹ … የዚያን ጊዜ ብርሃንህ እንደ ንጋት ይበራል፥ ፈውስህም ፈጥኖ 
ይበቅላል፥ ጽድቅህም በፊትህ ይሄዳል፥ የእግዚአብሔርም ክብር በኋላህ 
ሆኖ ይጠብቅሃል››።



ፈውስ
እዚህ ይጀምራል

- መዳን -

የደንነት ፀሎት

እግዝአብሔር ይወድሃል ደግሞም ከአንተ ጋር በግል ግንኙነት 
መድረግ ይፈልጋል፡፡ ኢያሱስ ክርስቶስን እንደ ግል አዳኝህ አድርገህ 
ያልተቀበልክ ከሆንክ አሁን ማድረግ ትችላለህ፡፡ አሁን ልብህን በእርሱ 
በመክፈት ይህንን ጸሎት ፀልይ፡-

“አባት ሆይ በአንተ ላይ በማመፀ ኃጥያት እንደሰራሁ አውቃልሁ እባክህን 
ይቅር በልኝ፡፡ አጥበኝ አንጻኝ በልጅህ በኢያሱስ በመታመን ተስፋ 
አደርጋለሁ፤ እርሱ ለእኔ እንደሞተ አምናለሁ፤ በመስቀል ላይ በሞተ ጊዜ 
የእኔን ኃጥያት በእራሱ እንደወሰደልኝ አምናለሁ፤ ከሞትም እንደተነሳ 
አናምናለሁ፤ አሁን ሕይወቴን ለኢያሱስ አሳልፌ ለማስጠት ቃል እገባለሁ፡፡

“አባት ሆይ ስለይቅርታህና ለዘለዓለም ሕይወት አመሰግንሃለሁ፡፡ እባክህ 
ለአንተ እንደኖር እርዳኝ፣ በኢያሱስ ስም ፡- አሜን፡፡”

ከልብህ የፀለይክ እንደሆነ፤ እግዝአብሔር ተቀብሎሃል፤ አንጽቶሃል፤ 
እንዲሁም በማንኛውም መንፈሳዊ የሞት እስራት ነፃ አድርጎሃል፡፡ ጊዜ 
በመውሰድ እንዚህን የመጽሐፍ ቅዱስ ክፍሎች በማንበብያ በማጥናት 
እንዲሁም ከእርሱ ጋር በአዲስ የሕይወት ጉዞህ እግዝአብሔር 
እንዲናገርህ ጠይቀው፡፡

ዮሐ 3፡16 			   1 ቆሮ 15፡3-4

ኤፌ 1፡4 			   ኤፌ 2፡ 8-9			 
1ዮሐ 1፡9			   1ዮሐ 4፡ 14-15	

1ዮሐ 5፡1 			   1ዮሐ 5፡12-13

በመጽሐፍ ቅዱስ አስተምሮ በደንብ የሚያምኑ ቤተክርስቲያን ለማግኘት 
እንዲረዳህ በፀሎት እግዝአብሔርን ጠይቅ፡፡ ከዚያም ከኢያሱስ ጋር ባለህ 
ግንኙነት ለማደግ ትበረታታለህ፡፡ እግዝአብሔር ሁል ጊዜ ከአንተ ጋር ነው፡፡ 
እርሱ እየመራህ በእራሱ ቀንና ጊዜ ለአንተ ያለውን የተትረፈረፈ ሕይወትን 
እንዴት እንደምትኖር ያሳይሃል፡፡

ዝግጂ ከሆንክ 

የእራስህን የግል የሕይወት መንገድ ከኢያሱስ ጋር ለመጀመር ወይም 
ምናልባት እርሱን በጥልቀት ለማውቅ ከፈለክ፡- ከዚህ በታች ያለውን 

የእኛን የበየነ መርብን ጎብኝ፡፡

Joycemeyer.org/KnowJesus

ስለ ደራሲዋ

ጆይስ ሜየር የኒው ዮርክ ታይምስ ምርጥ ሽያጭ መጽሐፍ ደራሲ እና 
ከዓለም ግንባር ቀደም የመጽሐፍ ቅዱስ አስተማሪዎች መካከል 
አንዷ ናት። በጆይስ ሜየር ሚኒስትሪ በኩል፣ በተግባርና በቅንነት፣ 
ልምዶቿን በግልፅ በማካፈል እና በሚሊዮን የሚቆጠሩ ሰዎች መጽሐፍ 
ቅዱሳዊ መርሆችን በሁኔታቻቸው ላይ እንዲተገበሩ እና በመጨረሻም 
በኢየሱስ ክርስቶስ በኩል ያለውን ተስፋና ተሃድሶ እንዲያገኙ ለመርዳት 
ታስተምራለች። አዕምሮ እንደ ጦር ሜዳ የተሰኘው መጽሐፏ ሰዎችን 
በአእምሮአቸው ውስጥ የሚከፈተውን ጦርነቱ እንዴት ማሸነፍ 
እንደሚችሉ እና “ሰዎች ስለሚያስቡት ነገር እንዲያስቡ” በማስተማር 
ብዙ ጊዜ ምርጥ ሽያጭ የያዘ መጽሐፍ ባለቤት ነበረች። ጆይስ በመላው 
ዩናይትድ ስቴትስ አሜሪካና በዓለም ዙሪያ ኮንፈረንሶችን ታካሂዳለች፣ 
እና በቴሌቪዥን፣ በሬዲዮ እና  በቀጥታ የኢንተርኔት አገልግሎት 
የሚተላለፈው በየእለት ተእለት ህይወት መደሰት ፕሮግራሟ ላይ 
በሚሊዮን ለሚቆጠሩ ሰዎች ከ100 በላይ በሆኑ ቋንቋዎች ይተላለፋል። 
እርሷም ከ135 በላይ መጽሐፎችን አዘጋጅታለች፤ እነዚህም ወደ 160 
የተጣመሩ ቋንቋዎች ተተርጉመዋል።

ጆይስ ሜየር ሚኒስትሪ
ክርስቶስን ማካፈል — ተወዳጅ ሰዎች

ጆይስ ሜየር ሚኒስትሪ ወንጌልን በመስበክ፣ ደቀመዛሙርት በማድረግና 
የክርስቶስን ፍቅር ለማዳረስ የተጠራ ነው።

ሰዎች በሁሉም የሕይወታቸው ክፍሎች መጽሐፍ ቅዱሳዊ 
እውነትን  እንዴት እንደሚተገብሩ እንዲሁም በዙሪያቸው ያለውን 
ዓለም እንዲያገለግሉ በማበረታታት የመገናኛ ብዙኃን በመጠቀም 
እናስተምራለን። በተልዕኮአችን ውስጥ ክንድ የሆነን፣ የተስፋ እጅ 
በሚባል አገልግሎት፣ ዓለም አቀፋዊ ሰብዓዊ ዕርዳታን እናደርጋለን፣ 
የተራቡትን እንመግባለን፣ ድሆችን እንለብሳለን፣ ሴቶችን እና 
ልጃገረዶችን መታደግና ማብቃት ላይ እንሠራለን፣ እና በሁሉም የዕድሜ 
ክልል ውስጥ ያሉትንና በሁሉም የሕይወት ዘርፎች ያሉትን ሰዎች 
ተደራሽ ለማድረግ እንሠራለን።

ጆይስ ሜየር ሚኒስትሪ ይህንን የአገልግሎት ጥሪ በሚጋሩ በእምነት፣ 
በታማኝነት እና በተሰጡ ደጋፊዎች መሠረት ላይ የተገነባ ነው።

ከጆይስ ሜየር ሚኒስትሪ ተጨማሪ ግብአቶችን/ትምህርቶችን 
ለማየት፣ የእኛን ወቅታዊ አስደሳች የእለት ተእለት ህይወት 
ትዕይንት (Enjoying Everyday Life show) ለማየት ወይም 
የተስፋ እጅ ዓለም አቀፍ አገልግሎታችን መረጃ ለማግኘት ከፈለጉ 
እባክዎን joycemeyer.orgን ይጎብኙ።


	መግቢያ
	የእግዚአብሔርን ቃል መድሀኒት በሥራ ላይ ማዋል
	አካላዊ ፈውስ 
	የስሜትና የአዕምሮ ፈውስ
	መንፈሳዊ ፈውስ
	እግዚአብሔር ቃል ስለ ፈውስ የተነገሩ ተጨማሪ ተስፋዎች
	የደንነት ፀሎት
	ስለ ደራሲዋ
	ጆይስ ሜየር ሚኒስትሪ

